
S G E U L A I R BOCHDAN. 

Air taobh a tuath Amhuinn St 
Lawrence, eadar Siorramachdan Gh-
linn-Garraidli us Stormort, tha stiall 
chaol fearainn, mu fhichead mile 'dh 
fhad, agus mu dha mhile 'leud. Bha 
am fearann so an toiseach air a chur 
air leth dha na h-Iroquois, treibh 
Innseanach a bha aig an am sin a 
deanamh an comhnuidh air na h-
eileanan mora th'anns an amhuinn 
mu choinneamh nan Siorramachdan 
a dh' ainmicheadh. Riamh uaithe sin 
theirear mar ainm ris an stiall so 
"fearainn Innseanach,"- agus bha e 
air aiteach mu cheithir fichead bliadh
na air ais le daoine* fh:>:r*> a mach a 
Siorramachd Pheart an Alba. Mar a 
rinn na Gaidheil uile 'nuair thainig 
iad air imrich, thug an sluagh so an 
cleachdaidhean fein thar a chuain 
Sgffs lean iad riutha ann an tomhas 
mor no beag riamh uaithe sin. B' 
abhaist dhaibh a bhi elol air cheitidh 
air a cheile cho tric 'sa b' urrainn 
daibh, agus 'n uair a chruinnicheadh 
iad mu chlach-an-teinntein oidhche 
fhada fhuar gheamhraidh b'e 'n sean-
cha?, a bhiodh aca mar bu trice, sgeul
achdan a bha air an aithris leis gach 

lathean 

Oisein a nuas,—euchdan "Uilleim 
Ualais us Raibeirt Bhruis,—beul-
aithris nan seanairean a thaobh nam 
blara fuilteach a bhiodh gu tric aig na 
fineachan Gaidhealach 'nam measg 
fein,—agus na h-uile ni iongatach a 
a bha air fhagail air Seoras Buchanan, 
co-dhiu rinn no nach d' rinn e iad. 
Agus am measg gach sgeul eile bhiodh 
aca, cha robh dearmad ri dheanamh 
air na bochdain's air na daoine sithe. 
Bha sean us 6g, mar so, air an cumail 
ann an dhith-cheangal ris an duth-
aich as an cT fhalbh iad, 's air am 
misneachadh 's air an nearteachadh 
gach latha le bhi cuimhneachadh air 
na daoine o'n d' thainig iad. Tha na 
paipearan naigheachd 's na leabh-

ginealach dhe'n sinnsir o 

raichean a gheobhair an diugh cha 
mhor annasguidh, an deigh cur as do 
chleachdaidhean nan laithean sona 
'dh' fhalbh. Cha'n anineamh leinn a 
nis sliochd Ghaidheal fhaicinn aig 
nach eil fhios de chearna dhe'n Ghaidh-
tachd anns an d' fhuair an fheadh
ainn o'n d' thainig iad am breith's an 
arach. Tha mi tighinn thairis air so 
air son's gu'n tuig an luchd-leughaiclh 
mosgeul na's fhearr. 

Tha rathad .n6r a dol troimh 'n 
fhearann Innseanach o cheann gu 
ceann, agus tha eaglais us cladh mu'n 
cuairt dhi mu leth-cheud troidh o'n 
rathad. Pios beag a deas air an eaglais 
tha tom coille corr us mile '"leud. 
Aon oidhche reota 'sa gheamhradh, 
chaidh duine, 'bha fuireach a deas air 
an tom choille sin, air cheilidh air 
cairide dha a bha mu leth-mhile tuath 
air an eaglais. Bha 'n duine c6ir sin 
loma-lan de sheann sgeulachdan 's de 
gach seorsa ropraich mu bhochdain 's 
mu shithichean's rachadh aige air an 
aithris ann an deagh Ghailig. Air an 
oidhche so lean e orracho fada 'smu'n d 
fhuair fear na ceilidh air falbh uaithe 
gu robh e meadhon oidhche. 'N uair 
fhuair e mu dheireadh thall an tigh 
f riaghail, bha oidhche cho aluinn am 
muigh 'sa chunnaic e riamh; bha 
'ghealach lan, bha'ri t-athar gorm gun 
sg6th, 's na fir-chlis a' leumadraich 
'san airde tuath 's 'gan sgaoileadh 
fein gach rathad, 's iad air dath cho 
dearg's gu robh 'n sneachda 'bha 
c6mhdach an lair ag atharrachadh 
dreach, 's ag ath-thilgeil an t-soluis 
air ais 's air adhart. Agus c6mhla 
ris gach mi eile bha sgiath-runnaig an 
drasd 'sa rithist ri faicinn &! cur reis 
tre'n speur. 'N an robh dithis no 
triuir air a bhi am mach cha chuireadh 
coltas na h-oidh^he athadh 'sam bith 
orra, ach'nuair nach robh aig an duine 
so ach e fhein, agus sin an deigh dha 
bhi 'g eisdeachd ri sgeulachdan mu 

bh6chdain 's mu shithichean, agus 

aige ri dhol seachad air cladh anns an 
robh cairdean us luchd-eolais a' cadal 
a' chadail dheireannaich, 's beag an 
t-ioghnadh ged a bha nadar de sgian 
air, 's ged a bha e clisgeadh a h-uile 
uair a chluinneadh e an sneachda a 
diosgan fo 'chasan. 

'Nuair bha e direach aig a gheata a 
bha fosgladh dh'ionnsaidh na h-eaglais, 
chual e fuaim uamhasach anns a 
chladh a thug air a chridhe leum, 
fuaim mar gu'm biodh neach-eigin 'ga 
thachdadh 's 'ga shior thachdadh. 
Suil gu'n d' thug e 'n rathad a bha 'm 
fuaim sin a tighinn, agus de chunnaic 
e ach seann chailleach na h-aodach 
mairbh a falbh air a magan 'sa 'dean-
amh direach air a gheata. B'e aon 
suil fhein a thug e; cha d' fheith e ris 
a chorr, ach thug e na buinn dhi. 
Cha b' urraim dha tilleadh gu taigh 
air an robh e air cheilidh, oir bhiodh a 
chailleach aig an rathad an thoiseach. 
'S e chuir e roimhe feuchaim ri tigh 
nabuidh eile thoirt a mach a bha 
fuireach air frith-rathad a bha fagail 
an rathaid mhoir mu mheadhon na 
coille. Uaith e cho cruaidh 'sa dhean-
adh a chasan dha, 's ruith am bochdan 
na dheigh, 's chluinneadh e ghuth 
tuchannach, tachte an drasda 'sa 
rithist. Fhuair e co-dhiu a choille 
thoirt am mach 's leis a chabhaig 
anns an robh e ghabh seachad air ah 
rathad air an robh duil aige dhol agus 
b' fheudar cumail roimhe, 'sa dhearg 
namhaid am bochdan air a shaii. 
'Nuair a bha e gu tuiteam as a shea 
amh leis an eagal 's leis an sgios, 
thachair each us sleighe air. Chuir 
an duine bh' anns an t-sleighe failt air, 
ach cha do fheagair esan thall no bhos 
ach thuit e ann an niall, agus bha e 
tacan math gun dusgadh. 'Nuair a 
thainig e thuige fhein, gu de b' iong-
ataiche leis na 'm b6chdan fhaicinn na 
sheasamh ri taobh na sleighe, 's nach 
robh ann ach muc. 

